
БАНКНЫ ТУХАЙ ХУУЛЬД НЭМЭЛТ,
ӨӨРЧЛӨЛТ ОРУУЛАХ ТУХАЙ


1 дүгээр зүйл.Банкны тухай хуульд дор дурдсан агуулгатай дараах хэсэг, заалт нэмсүгэй:

1/21 дүгээр зүйлийн 21.2 дах хэсэг:

“21.2.Хөрөнгө оруулалтын банк байгуулах зөвшөөрөл олгох, үүсгэн байгуулах болон хөрөнгө оруулалтын банкны эрхлэх үйл ажиллагаатай холбогдсон харилцааг Хөрөнгө оруулалтын банкны тухай хуулиар зохицуулна.”

2/ 3 дугаар зүйлийн 3.1.14 дэх заалт:

“3.1.14."хөрөнгө оруулалтын банк” гэж төсөл, хөтөлбөрийг санхүүжүүлэх зорилго бүхий, Хөрөнгө оруулалтын банкны тухай хуулийн 6.1, 6.2-т заасан үйл ажиллагаа эрхлэх тусгайлсан чиг үүрэгтэй банкийг.”

2 дугаар зүйл.Энэ хуулийг Хөрөнгө оруулалтын банкны тухай хууль хүчин төгөлдөр болсон өдрөөс эхлэн дагаж мөрдөнө.

ҮНЭТ ЦААСНЫ ЗАХ ЗЭЭЛИЙН ТУХАЙ ХУУЛЬД 
НЭМЭЛТ ОРУУЛАХ ТУХАЙ

1 дүгээр зүйл.Үнэт цаасны зах зээлийн тухай хуулийн 4 дүгээр зүйлийн 4.1.19 дэх заалтын “хөрөнгө оруулалтын сан” гэсний өмнө “хөрөнгө оруулалтын банк” гэж нэмсүгэй.

2 дугаар зүйл.Энэ хуулийг Хөрөнгө оруулалтын банкны тухай хууль хүчин төгөлдөр болсон өдрөөс эхлэн дагаж мөрдөнө.

АЖ АХУЙН ҮЙЛ АЖИЛЛАГААНЫ ТУСГАЙ ЗӨВШӨӨРЛИЙН ТУХАЙ ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлд доор дурдсан агуулгатай 15.2.3 дах заалт нэмсүгэй:

“15.2.3.хөрөнгө оруулалтын банк байгуулах, хөрөнгө оруулалтын банкны үйл ажиллагаа эрхлэх.”

2 дугаар зүйл.Энэ хуулийг Хөрөнгө оруулалтын банкны тухай хууль хүчин төгөлдөр болсон өдрөөс эхлэн дагаж мөрдөнө.

БАНКИН ДАХЬ МӨНГӨН ХАДГАЛАМЖИЙН ДААТГАЛЫН ТУХАЙ ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Банкин дахь мөнгөн хадгаламжийн даатгалын тухай хуулийн 7 дугаар зүйлийн 2 дах хэсэгт дор дурдсан агуулгатай 7.2.7 дах заалт нэмсүгэй:

“7.2.7.Хөрөнгө оруулалтын банкинд байршуулсан хөрөнгө”

2 дугаар зүйл.Энэ хуулийг Хөрөнгө оруулалтын банкны тухай хууль хүчин төгөлдөр болсон өдрөөс эхлэн дагаж мөрдөнө.


